
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՀՈՒՆԻՍԻ 22-Ի N 884-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ արդարադատության նախարարություն
	01.02.2022թ.

	
	N //4272-2022

	Նախագծով առաջարկվում է Հայաստանի Հանրապետության կառավարության 2006 թվականի հունիսի 22-ի N 884-Ն որոշման N 1 հավելվածը լրացնել 15.2 նոր կետով հետևյալ բովանդակությամբ. «Ֆիզիկական անձին օրենքով սահմանված հիմքի առկայության դեպքում և խիստ նույնականացման պայմաններում համակարգից կարող են ստանալ իրենց սահմանատումների վերաբերյալ պահվող տվյալները՝ պաշտոնական էլեկտրոնային փոստի (համացանցում հասանելի www.e-citizen.am տիրույթի միջոցով)»:
Վերոգյալի կապակցությամբ ցանկանում ենք նշել հետևյալը՝
Անդրադառնալով իրավական որոշակիության սահմանադրական սկզբունքին իրավական ակտերի համապատասխանության հարցին՝ Հայաստանի Հանրապետության Սահմանադրական դատարանը, 2006 թվականի ապրիլի 18-ի ՍԴՈ–630 որոշմամբ, արձանագրել է. 
«(…) Տվյալ օրենքը պետք է համապատասխանի նաև Մարդու իրավունքների Եվրոպական դատարանի մի շարք վճիռներում արտահայտված այն իրավական դիրքորոշմանը, համաձայն որի՝ որևէ իրավական նորմ չի կարող համարվել «օրենք», եթե այն չի համապատասխանում իրավական որոշակիության (res judicata) սկզբունքին, այսինքն՝ ձևակերպված չէ բավարար աստիճանի հստակությամբ, որը թույլ տա քաղաքացուն դրա հետ համատեղելու իր վարքագիծը։
Նախագծի վերոգրյալ իրավակարգավորումը խնդրահարույց է իրավական որոշակիության սահմանադրական սկզբունքի համատեքստում, քանի որ այդ իրավակարգավորումից պարզ չի դառնում, թե Նախագծի իմաստով ին՞չ է նշանակում «խիստ նույնականացման պայմաններում» բառակապակցությունը և ինչպե՞ս է իրականացվելու անձի նույնականացումը: Կարծում ենք Նախագծի վերոգրյալ կետում պետք է հստակեցնել, թե ին ՞չ փաստաթղթերի հիման վրա և ին՞չ եղանակով պետք է իրականացվի անձի նույնականացումը:
Բացի վերոգրյալը՝ ցանկանում ենք նշել, որ Նախագծի վերոնշյալ իրավակարգավորումից պարզ չի դառնում, թե Ֆիզիկական անձն իր սահմանատումների վերաբերյալ պահվող տվյալները ստանալու է պաշտոնական էլեկտրոնային փոստի, թե՞ համացանցում հասանելի www.e-citizen.am տիրույթի միջոցով: 
Ամփոփելով վերոգրյալը՝ ցանկանում ենք նշել, որ նախագիծը ունի խմբագրման և հստակեցման կարիք՝ վերը բարձրացված հարցերի համատեքստում:

Միաժամանակ, հարկ է նշել, որ Նախագծում հիմնավորված չէ որևէ ռազմավարական փաստաթղթի հետ Նախագծի կապը:
	










Ընդունվել է:


15.2 կետը շարադրվել է նոր խմբագրությամբ:






































Չի ընդունվել:
Կապը ռազմավարական փաստաթղթերի հետ բերված է Նախագծին կից ներկայացված հիմնավորման մեջ:

	2. ՀՀ ֆինանսների նախարարություն
	30.12.2021թ.

	
	N 01/11-4/21358-2021

	Դիտողություններ և առաջարկություններ չունի:
	

	3. ՀՀ պաշտպանության նախարարություն

	23.12.2021թ.

	
	N ՊՆ/510/6757-2021

	Դիտողություններ և առաջարկություններ չունի:
	

	4. ՀՀ արտաքին գործերի նախարարություն

	28.12.2021թ.

	
	N 1108-1/55748-21

	Նախագծի առնչությամբ առարկություններ չունի:
Հիմք ընդունելով «Նորմատիվ իրավական ակտերի մասին» օրենքի 33-րդ և 34-րդ հոդվածների պահանջները՝ առաջարկվում է նախագծի վերնագրում «լրացում» բառը փոխարինել «լրացումներ» բառով, քանի որ որոշման մեջ նախատեսվում է երկու առանձին կետերով լրացումներ իրականացնել:
	Ընդունվել է:

Կատարվել է համապատասխան փոփոխություն:

	5. ՀՀ տարածքային կառավարման և 
ենթակառուցվածքների նախարարություն

	21.12.2021թ.

	
	N ԳՍ/21.1/33268-2021

	Դիտողություններ և առաջարկություններ չունի:
	

	 6. ՀՀ աշխատանքի և սոցիալական հարցերի նախարարություն
	28.12.2021թ.

	
	N ՍՆ/ԱԳ-1-3/48891-21


	Առաջարկում է՝

1. նախագծի 1-ին կետով լրացվող՝ ՀՀ կառավարության 2006 թվականի հունիսի 22-ի N 884-Ն որոշման N 1 հավելվածի 15.2-րդ կետում «ֆիզիկական անձինք» բառերը փոխարինել «ֆիզիկական անձ» բառերով, 
իսկ «իրենց» բառը՝ «իր» բառով,






2. հստակեցնել նշված կետում կիրառված՝ «խիստ նույնականացման պայմաններում» հասկացությունը,








3. քննարկել ֆիզիկական անձի սահմանափակումների վերաբերյալ պահվող տվյալները նաև ֆիզիկական անձի նշած էլեկտրոնային փոստի հասցեին ուղարկելու հնարավորությունը:
 
	Չի ընդունվել:

«Նորմատիվ իրավական ակտերի մասին» օրենքի 16-րդ հոդվածի 8-րդ մասի համաձայն՝ եթե նորմատիվ իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա և ընդհակառակը, եթե տվյալ իրավական ակտով այլ բան նախատեսված չէ, կամ ուղղակի այլ բան չի բխում այդ իրավական ակտի բովանդակությունից: 

Կառավարության 2015 թվականի օգոստոսի 31-ի N 1093-Ն և 2019 թվականի դեկտեմբերի 19-ի N 1849-Ն որոշումներով սահմանված են ֆիզիկական անձանց կողմից Կառավարության փոխգործելիության հարթակի միջոցով իրենց վերաբերյալ անձնական տվյալներ ստանալու համար անհրաժեշտ նույնականացման պահանջները:

Նախագծով նախատեսվում է Կառավարության փոխգործելիության հարթակի միջոցով ֆիզիկական անձանց տրամադրել միայն իրենց սահմանահատումների, այլ ոչ թե սահմանափակումների վերաբերյալ տվյալները: 

	7. ՀՀ առողջապահության նախարարություն

	22.12.2021թ.

	
	N ԱԱ/19/28167-2021

	Դիտողություններ և առաջարկություններ չունի:
	

	8. ՀՀ էկոնոմիկայի նախարարություն
	12.01.2022թ.

	
	N 01/19742-2022

	Առաջարկություններ և առարկություններ չունի:
	

	9. ՀՀ արտակարգ իրավիճակների
նախարարություն
	28.12.2021թ.

	
	N 01/01.1/7312-2021

	Առաջարկություններ և առարկություններ չունի:
	

	10. ՀՀ պետական եկամուտների կոմիտե
	23.12.2021թ.

	
	N 1/6-7/805-2022

	[bookmark: _GoBack]Դիտողություններ և առաջարկություններ չունի:
	

	11. ՀՀ ոստիկանություն
	23.12.2021թ.

	
	N 1/21/89094-21

	Նախագծի վերաբերյալ առարկություններ չունի:
Միաժամանակ, առաջարկվում է Հայաստանի Հանրապետության սահմանային էլեկտրոնային կառավարման տեղեկատվական համակարգից օգտվողների ցանկում ներառել ՀՀ քննչական կոմիտեն՝ հաշվի առնելով վարույթ իրականացնող մարմնի հարցումների արագ և օպերատիվ կատարման անհրաժեշտությունը, ինչպես նաև նշված համակարգով ՀՀ ոստիկանության քրեական ոստիկանության գլխավոր վարչությունում ստացվող հարցումների և հանձնարարականների օրեցօր աճող ծավալը (տարեկան 25-30 հազար գրություն):
Բացի այդ, առաջարկվում է որոշման հավելված N1-ի 5-րդ կետի «գ» ենթակետն ուժը կորցրած ճանաչել, քանի որ հետախուզման մեջ գտնվող հնաոճ առարկաների, մշակութային արժեքների, համարակալված իրերի, համապետական շրջանառության փաստաթղթերի մասին տվյալները, ինչպես նաև դրանց հետախուզումը դադարեցնելու մասին տվյալները ներկայումս ՀՀ ոստիկանության կողմից չեն տրամադրվում և երբևիցե չեն տրամադրվել՝ նշված տեղեկատվությունը տրամադրելու համար համապատասխան ձևաչափի բացակայության պատճառով:
	

Չի ընդունվել:

Առաջարկությունները դուրս են նախագծի կարգավորման առարկայից: Անհրաժեշտության դեպքում ՀՀ ոստիկանությունը և ՀՀ քննչական կոմիտեն կարող են հանդես գալ «ՀՀ կառավարության 2006 թվականի հունիսի 22-ի N884-Ն» որոշման մեջ փոփոխություններ կատարելու նախաձեռնությամբ:

	12. ՀՀ գլխավոր դատախազություն
	30.12.2021թ.

	
	N 20/5-187-21

	Առաջարկություններ չունի:
	

	13. ՀՀ միջուկային անվտանգության կարգավորման կոմիտե
	20.12.2021թ.

	
	N 01/610/1600-2021

	Դիտողություններ և առաջարկություններ չունի:
	

	14. ՀՀ վիճակագրական կոմիտե
	21.12.2021թ.

	
	N Ե/1656-21

	Դիտողություններ և առաջարկություններ չունի:
	

	15. ՀՀ բարձրագույն դատական խորհուրդ
	24.12.2021թ.

	
	N Ե-11014

	Դիտողություններ և առաջարկություններ չունի:
	



 
